
Wupaceroni Nluku
hopattusa irimu ni
itthaya. 



Ilapo yaari yoohi nnanna ni
yoohi itthu. Ipiphi yahokhuneela
ipahari ni Nnepa wa Nluku
wanaweettakaca waculu maasi. 



Ni Nluku aheera: Ukhale waarya, ni uhokhala waarya. 
Nluku aheehana waarya nwe uthana, ni ipiphi ile
aheehana uhiyu. Waheela n'usa; nno naari nihuku

noopacera.



Wahoolo Nluku aheera tho: Iriyari yo maasi nikhale
nlaka ninhala ukawaniha maasi wawaya wawaya. 
Nlaka nno Nluku aheehana irimu. Waheela n'usa; nno
naari nihuku nonayeeli.



Vaavale Nluku aheera: Maasi ari vathi waya irimu, 
athukumane nipuro nimoca, ikhale itthaya yowuuma. 
Ni commo waheerannyaa. Mphantte wo wuuma Nluku
aheehana itthaya, ni nthukumano wo maasi aheehana
ipahari. Ni Nluku ahoona wiira waari woorera. 



Vano Nluku aheera: Itthaya yothene ikhuneeliye ni
itakhwa, maphumpulu ni miri cimmaha mihokorokho ni

ipyo co khula nnanna. Ni commo
waheerannyaa. Waheela
n'usa; nno naari nihuku

noneeraru.



Nluku ahopanka imwaleelo piili cuulupale; imwaleelo
yuulupale iyo wiira ilamulele uthana ni
yankani iyo wiira ilamulele uhiyu. 
Ciicammo ahopanka itthoottwa
cinci. Wahovira ucoocilo ni wicisu; 
nno naari nihuku noneecese.



Ciicammo Nluku aheera: 
Mmaasini mmo akhale
makhoto o'nama coomumula, 
ni iriyariru irimu ni itthaya
avaave asaanuni. 
Waheela n'usa; nno naari
nihuku noneethanu.



Ni vaavale Nluku aheera: Watthayani cikhale inama
cikumi co khula nnanna; nhuwo ni inama contakhwani
ni masene o mwiilaponi, o khula nnanna. Ni commo
waheerannyaa. 



Vano Nluku aheera: Nimpanke ntthu oolattana ni hi ni
ookhala toko hi. Uyo alamulele ihopa cothene co 
mpahari, inuni cothene co wirimu ni inama cothene
cuulupale co mwiilaponi, ni inama cothene cikani
cineepurula vathi. Phimaana
Nluku hoona wiira citthu
cothene cipankilyawe, 
ciri coorera venci cinene. 
Waheela n'usa; nno
naari nihuku nonasiita.



Apwiya Nluku yahomweesa ntthu iluwani yo wEeteni
wiira awehawehe ni alime. 



Vano Apwiya Nluku
yahonlamulela ntthu
yiiraka: Ulyeke
wotthuna waa
mihokorokho cothene
ciri nluwani mmo, 
nanso uhilye nhokorokho
wo mwiri uncuweliha
yoorera ni yoonanara, 
kontha nihuku ninhalaa
ulya, khweli unaakhwa.



Phimaana nlopwan'ole hovaha macina
mihuwo cothene, asaanuni ooculu ni
inama cothene contakhwani. Nanso
Atamu khaaphwannye oonkavihera
wiira amwiiwanane.



Vano Apwiya Nluku yahonvaha ikhove cinci
nlopwan'ole, ni ukati waarupawe yahonkumiha
niparari nimoca n'uttiya nenno nipuro nno ni ithayi. 
Niparari naakumihiyawe nlopwan'ole, 
Apwiya Nluku yahompanka
nthiyana n'unrweehela
nlopwana. 



Phimaana nlopwana naahala waahiya
athumwane na anumwane nokoluttana
na amwaarawe, ni oyeeli ankhala
irutthu imoca.

Kontha Nluku hofenta ittuninya
mpaka wanvaherenryawe mwanawe

mmoca yooyo, wiira ule nohala
unkupali hirimele nanso

aphwanye ukumi
woohimala.



Aroma 3:23 
Kontha othene ahokosa ni ari uttayi ni waarya wa Nluku, 

Aroma 6:23 
Kontha ncahara wo'tampi uri ukhwa, nanso ivahiya ya

Nluku uri ukumi woohimala, mwa Apwiy'ehu Yesu Kristu.

Annaheperi 9:27 
Toko commo, caalikeleliyawe ntthu ukhwa ikwaha imoca

paahi, wahoolo puhukhumwinyaka, 



Annefesu 2:8,9
Kontha nyu moopoliye wo nnema, mwa nlattu wookupali
winyu, ni khannakhala phi nyu nkhumanne, iyo iri ivahiya
ya Nluku. Khawanakhala wo miteko cinyu, wiira hikhale

nohala wiittottopa. 

Aroma 10:9,10
Walaphululaka ni malaku aa wiira Yesu ph'Apwiya, ni

wanrimani waa ukupaliki wiira Nluku homunweleliha mwa
atthu ookhwa, unawoopwa. Maana, ntthu nokupali ni

nrima awe naaphwanya isariya, ni ntthu nolaphulula ni
malaku awe nawoopwa. 



Yohani 3:16,17
Kontha Nluku hofenta ittuninya mpaka wanvaherenryawe
mwanawe mmoca yooyo, wiira ule nohala unkupali hirimele
nanso aphwanye ukumi woohimala. Maana Nluku honruma
mwanawe wattuniyani, kahi wiira ahukhumule ittuninya, 

nanso wiira ittuninya yoopoliye ni uyo. 

1 Yohani 5:11-13
Usaahiti uyo ph'ula, wiira Nluku honivaha ukumi

woohimala, ni ula ukumi ula uri mwa Mwanawe. Ntthu rina
Mwana a Nluku haana ukumi; ule hirina Mwana a Nluku
kharina ukumi. Nnya citthu nnya kiwantikhenleni wiira
ncuwele wiira nhaana ukumi woohimala ni wiira nkupali

ncina na Mwana a Nluku. 

